
Dómsmálaráðuneytið  

Skúlagötu 4 

101 Reykjavík 

Sveitarfélaginu Vogum, 8. janúar 2026 

Málsnúmer: 2512023 

 

Efni: Umsögn Sveitarfélagsins Voga um drög að frumvarpi um breytingu á ýmsum lögum vegna 

sveitarstjórnarkosninga í Grindavík 2026. 

 

Á 441. fundi bæjarráðs Sveitarfélagsins Voga, sem haldinn var þann 7. janúar 2025, var lögð fram 

umsagnarbeiðni úr samráðsgátt stjórnvalda ,,Frumvarp vegna sveitarstjórnarkosninga í Grindavík 

2026“.  Bæjarráð fól bæjarstjóra að senda inn umsögn í samræmi við umræður á fundinum. 

Bæjarráð Sveitarfélagsins Voga er með eina athugasemd er lýtur að umræddu frumvarpi eins og það 

er framlagt í Samráðsgátt. Í 4. gr. bætist við nýtt ákvæði til bráðabirgða er hljóðar svo: 

„Þrátt fyrir 2. mgr. 43. gr. eru þeir kjörgengir í nefndir, ráð og stjórnir Grindavíkurbæjar fram að 

sveitarstjórnarkosningum 2030 sem hafa kosningarrétt í sveitarfélaginu eða höfðu kosningarétt í 

sveitarfélaginu í sveitarstjórnarkosningum 2026, nema annað leiði af lögum, sbr. m.a. 2. mgr. 39. gr. 

Þeir sem skipaðir eru í nefndir, ráð og stjórnir Grindavíkurbæjar geta ekki setið í nefndum, ráðum og 

stjórnum í öðru sveitarfélagi á sama tíma.“ 

Bæjarráð vekur athygli á, að gangi þessar breytingar eftir, mun það þurfa að leiða af sér breytingar á 

verkferlum annarra sveitarfélaga.  Við breytingu á skipan í ráð, nefndir og stjórnir á kjörtímabilinu 

þyrfti að ganga úr skugga um það í hvert sinn að viðkomandi einstaklingur starfi ekki í nefndum, ráðum 

eða stjórnum á vegum Grindavíkurbæjar. 

 

 

Virðingarfyllst, 

Guðrún P. Ólafsdóttir, bæjarstjóri 


